
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বৈকুণ্ঠের উইল бR
নিশ্চয়ই ব্যস্ত হইয়া উঠিবেন । কিন্তু মায়ের এই সংক্ষিপ্ত উত্তরের মুখে তাহার সমস্ত কৌশলই ভাসিয়া গেল। তখন সে মানমুখে আস্তে আস্তে কহিল, কি জানি, সে-ই কোথায় রাখলে, না। আমিই কোথায় ফেললুম।
ভবানী কোন কথাই কহিলেন না । এই ভিড়ের বাড়িতে সিন্ধুকের চাবির উদ্দেশ পাওয়া যাইতেছে না, এ সংবাদেও মা যখন কিছুমাত্ৰ উদ্বেগ প্ৰকাশ করিলেন না এবং এই আঁর্তাহার একান্ত নির্লিপ্ততা গোকুলের বুকে যে কি শূল বিধিল, তাহাও যখন তিনি চোখ তুলিয়া একবার দেখিলেন না, তখন সে যে কি বলিবে, কি করিয়া মাকে সংসার সম্বন্ধে সচেতন করিয়া তুলিবে, তাহার কোন কুলকিনারাই চােখে দেখিতে পাইল না। খানিকক্ষণ চুপ করিয়া দাড়াইয়া থাকিয়া কহিল, শন্তু আর দরবারী পিসিমাদের যে আনতে গেল, কই তারাও ত এখনো এসে পড়ল না !
ভবানী মৃদুকণ্ঠে কহিলেন, কি জানি, বলতে পারি নে' ত । গোকুল বলিল, ভাগ্যে লোক পাঠাতে তুমি বলেছিলে মা। এখন না আসেন, তঁদের ইচ্ছে। কিন্তু আমরা ত দোষ থেকে খালাস হয়ে গেলুম। তুমি যে কতদূর ভেবে কাজ কর মা, তাই শুধু আমি আশ্চৰ্য্য হয়ে ভাবি। তুমি না থাকলে আমাদের
ভবানী চুপ করিয়া রহিলেন। গোকুলের মুখের এমন কথাটাতেও তঁহার গম্ভীর বিষন্ন মুখে সন্তোষ বা আনন্দের লেশমাত্র দীপ্তি প্ৰকাশ পাইল না। গোকুল অনেকক্ষণ পৰ্যন্ত

		 এই পাতা শেষ সম্পাদিত হয়েছে ১২:১৮টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

